
ლანჩხუთის	მუნიციპალიტეტის	საკრებულოს

ბიუროს	სხდომის

ოქმი	№12
ქ.	ლანჩხუთი

15.	11.	2021	წელი

ბიუროს	 სხდომას	 ესწრებოდნენ:	ლანჩხუთის	 მუნიციპალიტეტის	 საკრებულოს
თავმჯდომარე	 ბესიკ	 ტაბიძე,	 მუნიციპალიტეტის	 საკრებულოს	 თავმჯდომარის
მოადგილე	 ვლადიმერ	 ნანაძე,	 საკრებულოს	 საფინანსო-საბიუჯეტო	 კომისიის
თავმჯდომარე	 ალექსანდრე	 მახათაძე,	 საკრებულოს	 ეკონომიკის,	 ქონების
მართვისა	და	ბუნებრივი	რესურსების	საკითხთა	კომისიის	თავმჯდომარე	 გიორგი
ჩახვაძე,	 საკრებულოს	 სოციალურ	 საკითხთა,	 განათლების,	 კულტურისა	 და
ახალგაზრდულ	საქმეთა	თავმჯდომარე	ემზარ	თევდორაძე,	საკრებულოს	ფრაქცია
,,ქართული	 ოცნება-დემოკრატიული	 საქართველოს“	 თავმჯდომარე	 ბესიკ
კუპრაძე,	 საკრებულოს	 აპარატის	 მეორე	 რანგის	 მეორადი	 სტრუქტურული
ერთეულის	 ხელმძღვანელი	 ნანა	 ბზეკალავა,	 საკრებულოს	 აპარატის	 მესამე
რანგის	 პირველი	 კატეგორიის	 უფროსი	 სპეციალისტი	 ნუნუ	 სულაკაძე,
საკრებულოს	 აპარატის	 მესამე	 რანგის	 პირველი	 კატეგორიის	 უფროსი
სპეციალისტი	 იურიდიულ	 საკითხებში	 ია	 მოქია,	 საკრებულოს	 აპარატის	 მესამე
რანგის	 პირველი	 კატეგორიის	 უფროსი	 სპეციალისტი	 საზოგადოებასთან
ურთიერთობის	საკითხებში	რუსუდან	გვარჯალაძე.

სხდომას	ესწრებოდნენ	მოწვეული	 სტუმრები:	ლანჩხუთის	 მუნიციპალიტეტის
მერი	 ალესანდრე	 სარიშვილი,	 მერიის	 სივრცითი	 მოწყობისა	 და
ინფრასტრუქტურის	სამსახურის	უფროსი	ლევან	ჩხაიძე,	მედია.

საკრებულოს	 თავმჯდომარემ,	 ბესიკ	 ტაბიძემ	 აღნიშნა,	 რომ	 დღის	 წესრიგის
გამოქვეყნების	 შემდეგ	 საკრებულოში	 შემოვიდა	 2022	 წლის	 ბიუჯეტის	 პროექტი,
რომლის	დროული	განხილვა	და	შესაბამისი	პროცედურების	დაცვა	აუცილებელია,
ამიტომ	 ბიუროს	 წევრებს	 მოუწოდა	 აღნიშნული	 პროექტი	 დამატებოდა
განსახილველ	საკითხებს.	ასევე,	პირველ	და	მეორე	საკითხზე	როლანდ	ლაშხიას
ნაცვლად	 მომხსენებელი	 იქნება	 მუნიციპალიტეტის	 მერი,	 ალექსანდრე
სარიშვილი.

მომხრე	ბიუროს	6	წევრი,	წინააღმდეგი	არცერთი.

დღის	 წესრიგით	 გათვალისწინებული	 საკითხების	 განხილვის	 დაწყებამდე
ლანჩხუთის	 მუნიციპალიტეტის	 საკრებულოს	 ბიურომ	 იმსჯელა	 საკრებულოს
მორიგი	სხდომის	მოწვევის	თარიღის	შესახებ.

საკრებულოს	მორიგი	სხდომის	მოწვევის	თარიღად	განისაზღვრა	2021	წლის



25	ნოემბერი	11:00	საათი.

კენჭისყრას	ესწრებოდა	ბიუროს	6	წევრი.

მომხრე	ბიუროს	6	წევრი,	წინააღმდეგი	არცერთი.

საკრებულოს	 თავმჯდომარემ,	 ბესიკ	 ტაბიძემ	 ბიუროს	 წევრებს	 გააცნო	 დღის
წესრიგის	პროექტი:

1.	 ლანჩხუთის	 მუნიციპალიტეტის	 2021	 წლის	 ბიუჯეტის	 9	 თვის	 ანგარიშის
მოსმენის	შესახებ.

/მომხსენებელი	როლანდ	ლაშხია/

2.	 ლანჩხუთის	 მუნიციპალიტეტის	 2021	 წლის	 ბიუჯეტის	 ოქტომბრის	 თვის
შესრულების	ანგარიშის	მოსმენის	შესახებ.

/მომხსენებელი	როლანდ	ლაშხია/

3.	 „ლანჩხუთის	 მუნიციპალიტეტში	 2022	 წელს	 განსახორციელებელი
ინფრასტრუქტურული	 პროექტების	 მოწონების	 შესახებ“	 ლანჩხუთის
მუნიციპალიტეტის	 საკრებულოს	 განკარგულების	 პროექტის	 საკრებულოს
კომისიებში,	 ფრაქციებში	 დაგზავნის,	 ძირითადი	 კომისიის	 განსაზღვრის,
განხილვის	 ვადებისა	 და	 საკრებულოს	 სხდომის	 დღის	 წესრიგის	 პროექტში
შეტანის	სავარაუდო	თარიღის	დადგენის	თაობაზე.

/მომხსენებელი	ლევან	ჩხაიძე/

4.	 „ლანჩხუთის	 მუნიციპალიტეტის	 2022	 წლის	 ბიუჯეტის	 დამტკიცების	 შესახებ“
ლანჩხუთის	 მუნიციპალიტეტის	 საკრებულოს	 დადგენილების	 მისაღებად
პროცედურული	საკითხების	განხილვისა	და	ვადების	განსაზღვრის	შესახებ.

/მომხსენებელი	ალექსანდრე	სარიშვილი/

/თანამომხსენებელი	როლანდ	ლაშხია/

5.	სხვადასხვა	საკითხები.

დღის	წესრიგის	პროექტთან	დაკავშირებით	ბიუროს	წევრების	მიერ	შენიშვნები	არ
გამოთქმულა.

საკრებულოს	თავმჯდომარემ,	 ბესიკ	ტაბიძემ	 კენჭი	 უყარა	დღის	 წესრიგის
პროექტს.

კენჭისყრას	ესწრებოდა	ბიუროს	6	წევრი.

მომხრე	ბიუროს	6	წევრი,	წინააღმდეგი	არცერთი.

დღის	წესრიგის	პირველი	საკითხი:	ლანჩხუთის	მუნიციპალიტეტის	2021	წლის
ბიუჯეტის	 9	 თვის	 ანგარიშის	 მოსმენის	 შესახებ	 სხდომას	 წარუდგინა
მუნიციპალიტეტის	 მერმა	 ალექსანდრე	 სარიშვილმა.	 მან	 აღნიშნა,	 რომ
მიმდინარე	წლის	9	თვეში	მუნიციპალიტეტის	ბიუჯეტის	შემოსულობებმა	შეადგინა
14210927	ლარი,	 რაც	 წლიური	დაზუსტებული	 გეგმის	 (19862491	ლარი)	 71,5%-ს
შეადგენს,	 მათშორის	 გრანტების	 სახით	 ჩამორიცხულია	 4630359	ლარი	 წლიური
პროგნოზით	 გათვალისწინებულის	 60,5%-ი,	 აქედან	 საერთაშორისო
ორგანიზაციებიდან	 გრანტი	 50000	 ლარი,	 მიზნობრივი	 ტრანსფერი
დელეგირებული	 უფლებამოსილების	 განსახორციელებლად	 395235	 ლარი,
საქართველოს	 რეგიონებში	 განსახორციელებელი	 პროექტების	 ფონდიდან
ჩამორიცხულია	 3353092	 ლარი,	 წლიური	 პროგნოზის	 59,8%-ი,	 სოფლის
მხარდაჭერის	 პროგრამის	 განხორციელებისათვის	 610408	 ლარი	 წლიური



პროგნოზის	 81,6%-ი,	 განათლების	 (მოსწავლეთა	 ტრანსპორტირება)
ღონისძიებისათვის	 23618	 ლარი.	 საანალიზო	 პერიოდში	 მუნიციპალიტეტის
ბიუჯეტში	 შემოსავლები	 (კაპიტალურის	 ჩათვლით)	 მიღებულია	 9580568	 ლარი,
წლიური	 პროგნოზის	 (12214959	 ლარი)	 78,4%-ი,	 მათ	 შორის;	 დამატებითი
ღირებულების	გადასახადი	მობილიზებულია	წლიური	გეგმის	74%-ი	და	შეადგენს
6077359	 ლარს,	 საქართველოს	 საწარმოთა	 ქონების	 გადასახადის	 საკასო
შესრულება	 391612	 ლარს,	 წლიური	 გეგმის	 130,5%-ი,	 უცხოურ	 საწარმოთა
ქონების	გადასახადის	სახით	ჩამორიცხულია	14802	ლარი,	სასოფლო	სამეურნეო
დანიშნულების	მიწის	გადასახადის	შემოსავალმა	78788	ლარი	შეადგინა,	(წლიური
პროგნოზის	157,6%),	არასასოფლო-სამეურნეო	დანიშნულების	მიწის	გადასახადი
მიღებულია	 115390	 ლარი	 (პროგნოზის	 18%-ი).	 ბიუჯეტში	 სხვა	 შემოსავლების
სახით	მიღებულია	2722848	ლარი	წლიური	პროგნოზის	(2685740	ლარი)	101.4%-ი,
არაფინანსური	 აქტივების	 (გაყიდვების)	 კლებიდან	 მიღებულია	 შემოსავალი
347667	ლარი,	წლიური	პროგნოზის	109,3%-ი.

მიმდინარე	 წლის	 01	 ოქტომბრამდე	 განვლილ	 პერიოდში	 გაწეულია	 14257156
ლარის	 ხარჯი,	 მათ	 შორის:	 3771531	 ლარი	 მიმართულია	 საბიუჯეტო
დაფინანსების	დაწესებულებებში	შტატით

დასაქმებულ	 პირთა	 შრომის	 ანაზღაურებაზე,	 რაც	 გაწეული	 საკასო	 ხარჯების
26,5%-ს	 შეადგენს,	 შტატგარეშე	 მუშაკთა	 შრომის	 ანაზღაურებაზე	 გახარჯულია
1614709	ლარი,	გაწეული	ხარჯების	11,3%-ი,	ოფისის	ხარჯებზე	მიიმართა	526504
ლარი	 გაწეული	 ხარჯების	 3,6%-ი,	 9868	 ლარი	 გაიხარჯა	 წარმომადგენლობით
ღონისძიებებზე,	სამედიცინო	ხარჯი	12065	ლარი,	77346	ლარი	გაიხარჯა	კვებაზე
(სკოლამდელი	დაწესებულების	პროდუქტის	შეძენაზე).

საბიუჯეტო	 დაწესებულებების	 მიერ	 შეძენილი	 იქნა	 რბილი	 ინვენტარი	 46793
ლარის,	 ტრანსპორტის	 ექსპლოატაციის	 ხარჯებმა	 836385	 ლარი	 შეადგინა,	 რაც
გაწეული	საკასო	ხარჯების	5,9%-ია,	სხვა	საქონელი	და	მომსახურების	ხარჯებზე
მიიმართა	 475795	 ლარი,	 გაწეული	 ხარჯების	 3,3%-ი.	 საანალიზო	 პერიოდში
სარეზერვო	ფონდიდან	 მერის	 ბრძანების	 საუძველზე	 გამოიყო	39842	ლარი,	 მათ
შორის	 136	 პირზე	 გაიცა	 32486	 ლარი	 ერთჯერადი	 სოციალური	 დახმარების
სახით,	 ხოლო	 7356	 ლარი	 მიმართულია	 შეჭირვებულ	 მრავალშვილიან
ოჯახებისათვის	კვების	პროდუქტების	შესაძენად.

ბიუჯეტიდან	 სუბსიდირებით	 დაფინანსებამ	 387217	 ლარი	 შეადგინა,	 გაწეული
ხარჯების	 2,7%-ი,	 აქედან	 შპს	 „ლანჩხუთი“-ს	 (მუნიციპალური	 საფეხბურთო
სტადიონი)	 ფუნქციონირებისათვის	 მიიმართა	 142000	 ლარი,	 შპს	 „ქალთა
საფეხბურთო	 კლუბის	 ლანჩხუთი	 ლანჩხუთი“ს	 დაფინანსებამ	 115269	 ლარი
შეადგინა,	 კულტურის	 ღონისძიებების	 დაფინანსება	 3600	 ლარი,	 რელიგიური
ღონისძიებების	 დაფინანსებაზე	 მიიმართა	 40000	 ლარი,	 სხვადასხვა	 სოციალურ
ღონისძიებების	 დაფინანსებაზე	 (სუბსიდირებით)	 მიიმართა	 57617	 ლარი,
ფეხბურთის	 განვითარების	 ხელშეწყობაზე	 მიიმართა	 25000	 ლარი,	 სოციალური
უზრუნველყოფის	 ღონისძიებების	 საკასო	 ხარჯი	 361754	 ლარს	 შეადგენს,
გაწეული	ხარჯების	2,5%-ი,	სხვა	ხარჯების	მუხლით	დაფინანსება	245852	ლარია
გაწეული	 ხარჯების	 1,7%-ი.	 საანალიზო	 პერიოდში	 დაიფარა	 აღებული	 სესხის
ძირითადი	 29004	 ლარი	 და	 დარიცხული	 პროცენტი	 14517	 ლარი,	 სულ	 43521
ლარი	 (სპეც	 მანქანისა	 და	 ნაგვის	 ურნების	 შეძენაზე)	 სსიპ	 „საქართველოს
მუნიციპალური	განვითარების	ფონდსა“	და	ლანჩხუთის	მუნიციპალიტეტს	შორის
გაფორმებული	 „მყარი	 ნარჩენების	 მართვის	 პროექტის“	 ქონების	 გადაცემის
ხელშეკრულების	 ფარგლებში.	 არაფინანსური	 აქტივების	 ზრდის	 მუხლით
გაიხარჯა	 5787043	 ლარი,	 გაწეული	 საკასო	 ხარჯების	 40,6%-ი,	 აქედან



საზოგადოებრივი	სივრცეების	მოწყობა	რეაბილიტაციაზე	მიიმართა	54354	ლარი,
საპროექტო	 დოკუმენტაციისა	 და	 საექსპერტო	 მომსახურების	 შესყიდვა	 280335
ლარი,	 ნაპირსამაგრი	 ნაგებობების	 მოწყობა	 რეაბილიტაციაზე	 მიიმართა	 599563
ლარი,	 სოფლის	 პროგრამის	 დაფინანსებაზე	 მიიმართა	 599563	 ლარი,	 გზების
სარეაბილიტაციო	 სამუშაოებზე	 მიმართულია	 4426835	 ლარი,	 არაფინანსური
აქტივების	ზრდის	მუხლით	გაწეული	საკასო	ხარჯის	76,5%-ი.	 საჯარო	სკოლების
მოსწავლეთა	ტრანსპორტირების	მომსახურებაზე	გაიხარჯა	287955	ლარი.

ა(ა)იპ	 „ეკონომიკური	განვითარებისა	და	ინოვაციების	ცენტრი“-ს	დაფინანსებაზე
მიიმართა	127661	ლარი,	მათ	შორის:	 შტატით	მომუშავეთა	 პერსონალის	 შრომის
ანაზღაურებაზე	 94149	 ლარი	 გაწეული	 საკასო	 ხარჯის	 73,7%-ი,	 შტატგარეშე
მუშაკთა	 ანაზღაურებაზე	 26860	 ლარი,	 (21,2%),	 ა(ა)იპ	 „სკოლამდელი
საგანმანათლებლო	 სააღმზრდელო	 ცენტრი“-ს	 ფუნქციონირებაზე	 მიიმართა
1688848	 ლარი,	 აქედან	 შრომის	 ანაზღაურებაზე	 11270815	 ლარი	 ფაქტიური
საკასო	 ხარჯის	 75,2%-ი,	 შტატგარეშე	 მუშაკთა	 შრომის	 ანაზღაურებაზე	 114972
ლარი	 (16,8%),	 არაფინანსური	 აქტივების	 ზრდაზე	 მიიმართა	 54586	ლარი.	 ა(ა)იპ
„საფეხბურთო	 სკოლის“	 ფუნქციონირებაზე	 გაიხარჯა	 209027	 ლარი,	 მათშორის
შრომის	 ანაზღაურებაზე	 29700	 ლარი,	 საჯასო	 ხარჯის	 14,2%-ი,	 შტაგარეშე
მუშაკთა	შრომის	ანაზღაურებაზე	151546	ლარი	ფაქტიური	საკასო	ხარჯის	72,5%-
ი.	 ა(ა)იპ	 „კულტურის	 დაწესებულებათა	 გაერთიანების“	 ფუნქციონირებისათვის
მიიმართა	 675730	 ლარი,	 მათშორის	 შრომის	 ანაზღაურებაზე	 262162	 ლარი,
საკასო	 ხარჯის	 38,8%-ი,	 შტატგარეშე	 მუშაკთა	 შრომის	 ანაზღაურებაზე	 260600
ლარი	საკასო	ხარჯის	38,6%-ი,	არაფინანსური	აქტივების	ზრდაზე	მიიმართა	34048
ლარი.	 ა(ა)იპ	 „სახელოვნებო	 სკოლათა	 გაერთიანების“	 ხელშეწყობაზე	 მიიმართა
238600	ლარი,	მათშორის;	შრომის	ანაზღაურებაზე	216650	ლარი	საკასო	ხარჯის
90,8%-ი,	 შტატგარეშე	 მუშაკთა	 შრომის	 ანაზღაურებაზე	 20265	 ლარი,	 საკასო
ხარჯის	 8,5%-ი.	 ა(ა)იპ	 „საზოგადოებრივი	ჯანდაცვის	ცენტრი“	ფუნქციონირებაზე
მიიმართა	113408	ლარი,	მათშორის	შრომის	ანაზღაურებაზე	73341	ლარი	საკასო
ხარჯის	 64,7%-ი,	 შტატგარეშე	 მუშაკთა	 შრომის	 ანაზღაურებაზე	 20338	 ლარი
საკასო	ხარჯის	17,9%-ი.	ა(ა)იპ

„კეთილმოწყობისა	 და	 მომსახურების	 ცენტრის“	 დაფინანსებაზე	 მიიმართა
1405480	ლარი,	მათშორის	შრომის	ანაზღაურებაზე	255255	ლარი	საკასო	ხარჯის
18,2%-ი,	 შტატგარეშე	 მუშაკთა	 შრომის	 ანაზღაურებაზე	 661367	 ლარი	 საკასო
ხარჯის	47,1%-ი,	ტრანსპორტის	მომსახურების	ხარჯმა	269546	ლარი	შეადგინა.

საანალიზო	პერიოდში	დასუფთავების	ღონისძიებაზე	მიმართულია	976974	ლარი
სერვის	 ცენტრის	 მიერ	 გაწეული	 ხარჯების	 69,5%-ი,	 გარე	 განათების
ღონისძიებებზე	 133225	 ლარი	 ხარჯების	 9,5%-ი,	 გამწვანების	 ღონისძიებებზე
117672	 ლარი	 ხარჯების	 8,4	 %-ი,	 სასაფლაოს	 მოვლით	 ღონისძიებებზე	 82598
ლარი	ხარჯების	5,9%-ი,	სოფლად	წყალსადენი	სისტემის	მოვლით	ღონისძიებებზე
65041	ლარი	ხარჯების	4,6%-ი.

ბიურომ	მიიღო	გადაწყვეტილება:

ცნობად	 იქნას	 მიღებული	 ლანჩხუთის	 მუნიციპალიტეტის	 2021	 წლის
ბიუჯეტის	9	თვის	ანგარიში.

დღის	 წესრიგის	 მეორე	 საკითხი:	ლანჩხუთის	 მუნიციპალიტეტის	 2021	 წლის
ბიუჯეტის	9	თვის	შესრულების	ანგარიშის	მოსმენის	შესახებ	სხდომას	წარუდგინა
მუნიციპალიტეტის	 მერმა	 ალექსანდრე	 სარიშვილმა.	 მან	 აღნიშნა,	 რომ
მუნიციპალიტეტის	 ბიუჯეტში	 2021	 წლის	 ოქტომბრის	 თვეში	 შემოსულობებმა
1833876,55	 ლარი	 შეადგინა,	 ხოლო	 განვლილ	 საფინანსო	 პერიოდში	 ხარჯის
სახით	გაწეული	იქნა	16203646	ლარი.	ოქტომბრის	თვეში	შრომით	ანაზღაურებაზე
გაიცა	 4192904	 ლარი,	 შტატგარეშე	 მომუშავეთა	 ანაზღაურება	 გაიცა	 1614709



ლარი,	 საქონელი	 და	 მომსახურების	 ხარჯზე	 მიიმართა	 1803902	 ლარი;	 სხვა
საქონელი	 და	 მომსახურების	 ხარჯზე	 მიიმართა	 521333	 ლარი;	 არაფინანსური
აქტივების	ზრდაზე	მიმართული	იქნა	6237160	ლარი.

სახელმწიფო	 ბიუჯეტიდან	 გრანტების	 სახით	 მიღებულია	 776821	 ლარი.
სახელმწიფო	 ბიუჯეტიდან	 გამოყოფილმა	 ტრანსფერმა	 შეადგინა	 776821	 ლარი,
მათ	 შორის	 მიზნობრივი	 ტრანსფერი,	 დელეგირებული	 უფლებამოსილების
განხორციელებისათვის	 18300	 ლარი.	 საანალიზო	 პერიოდში	 შემოსავლებმა
(კაპიტალურის	 ჩათვლით)	 1057055,55	 ლარი	 შეადგინა,	 დღგ-მ	 შეადგინა
756626,64	 ლარი.	 სასოფლო-სამეურნეო	 დანიშნულების	 მიწაზე	 გადასახადი
7452,5	 ლარი.	 მათ	 შორის	 ფიზიკური	 პირებიდან-2529,5	 ლარი.	 არასასოფლო-
სამეურნეო	 დანიშნულების	 მიწაზე	 გადასახადი	 24392,34	 ლარი.	 სხვა
შემოსავლების	 სახით	 ბიუჯეტში	 შემოსულია	 266097,192	 ლარი.	 მათ	 შორის:
მოსაკრებელი	 ბუნებრივი	რესურსების	 სარგებლობისთვის	 შემოსულია	 22337,01
ლარი.	 საქონლისა	 და	 მომსახურების	 რეალიზაცია-1737,5	 ლარი.
ადმინისტრაციული	 მოსაკრებლები	და	 გადასახდელები	 1122,5	ლარი,	 ჯარიმები,
სანქციები	 და	 საურავებით	 მიღებულია	 242022,682	 ლარი.	 არაფინანსური
აქტივების	კლებიდან	საანალიზო	პერიოდში	(რეალიზაცია)	მიღებულია	347667,05
ლარი.

მუნიციპალიტეტის	 მერის	 განმარტებით,	 დღეის	 მონაცემებით	 ადგილობრივი
ბიუჯეტის	 შესრულების	 ანგარიში	 შეადგენს	 87,1	 %-ს	 და	 მიმდინარე	 საბიუჯეტო
წლის	 ბოლომდე	 მუნიციპალიტეტის	 მხრიდან	 აღებული	 ვალდებულებების
შესრულებას	პრობლემები	ნამდვილად	არ	შეექმნება.

ბიურომ	მიიღო	გადაწყვეტილება:

ცნობად	 იქნას	 მიღებული	 ლანჩხუთის	 მუნიციპალიტეტის	 2021	 წლის
ბიუჯეტის	ოქტომბრის	თვის	შესრულების	ანგარიში.

დღის	 წესრიგის	 მესამე	 საკითხი:	 „ლანჩხუთის	 მუნიციპალიტეტში	 2022	 წელს
განსახორციელებელი	 ინფრასტრუქტურული	 პროექტების	 მოწონების	 შესახებ“
ლანჩხუთის	 მუნიციპალიტეტის	 საკრებულოს	 განკარგულების	 პროექტი	 სხდომას
გააცნო	 მერიის	 სივრცითი	 მოწყობისა	 და	 ინფრასტრუქტურის	 სამსახურის
უფროსმა	 ლევან	 ჩხაიძემ.	 მან	 აღნიშნა,	 რომ	 „სახელმწიფო	 ბიუჯეტით
გათვალისწინებული	 საქართველოს	 რეგიონებში	 განსახორციელებელი
პროექტებიდან	 დასაფინანსებელი	 ადგილობრივი	 თვითმართველობის	 და
რეგიონული	 პროექტების	 შერჩევის	 პროცედურების	 და	 კრიტერიუმების
დამტკიცების	შესახებ“	საქართველოს	მთავრობის	2013	წლის	7	თებერვლის	№23
დადგენილების	შესაბამისად	განსახილველად	და	მოსაწონებლად	წარმოდგენილია
ზემოთ	აღნიშნული	ფონდიდან	2022	წელს	დასაფინანსებელი	პროექტების	ნუსხა.

ბიუროს	წევრების	მიერ	განკარგულების	პროექტთან	დაკავშირებით	შენიშვნები	და
წინადადებები	არ	გამოთქმულა.

ბიურომ	მიიღო	გადაწყვეტილება:

1)„ლანჩხუთის	 მუნიციპალიტეტში	 2022	 წელს	 განსახორციელებელი
ინფრასტრუქტურული	 პროექტების	 მოწონების	 შესახებ“	 ლანჩხუთის
მუნიციპალიტეტის	 საკრებულოს	 განკარგულების	 პროექტის	 განხილვისთვის
ძირითად	 კომისიად	 განისაზღვროს	 საკრებულოს	 სივრცით-ტერიტორიული
დაგეგმარებისა	და	ინფრასტრუქტურის	კომისია.

2)განკარგულების	 პროექტი	 განსახილველად	 გადაეგზავნოთ	 საკრებულოს
ეკონომიკის,	ქონების	მართვისა	და	ბუნებრივი	რესურსების	საკითხთა	კომისიას,
საკრებულოს	სოციალურ	საკითხთა,	განათლების,	კულტურისა	და	ახალგაზრდულ
საქმეთა	 კომისიას,	 საკრებულოს	 იურიდიულ	 საკითხთა	 და	 ეთიკის	 კომისიას,
საკრებულოს	 საფინანსო-საბიუჯეტო	 კომისიას,	 საკრებულოს	 სივრცით-
ტერიტორიული	დაგეგმარებისა	და	ინფრასტრუქტურის	კომისიასა	და	ლანჩხუთის
მუნიციპალიტეტის	 საკრებულოს	 ფრაქციებს	 –	 „ქართული	 ოცნება	 –
დემოკრატიული	 საქართველო“,	 „ლანჩხუთის	 განვითარებისთვის“,	 „ერთიანი
ნაციონალური	მოძრაობა“.



3)პროექტი	კომისიებისა	და	ფრაქციების	მიერ	გამოთქმულ	შენიშვნებთან	ერთად
განხილვისთვის	 შეტანილ	 იქნას	 ლანჩხუთის	 მუნიციპალიტეტის	 საკრებულოს
2021	წლის	25	ნოემბრის	მორიგი	სხდომის	დღის	წესრიგის	პროექტში.

4)მომხსენებლად	 განისაზღვროს	 ლანჩხუთის	 მუნიციპალიტეტის	 მერიის
სივრცითი	მოწყობისა	და	ინფრასტრუქტურის	სამსახურის	უფროსი	ლევან	ჩხაიძე.

საკრებულოს	თავმჯდომარემ,	 ბესიკ	ტაბიძემ	 კენჭი	 უყარა	 განკარგულების
პროექტს.

კენჭისყრას	ესწრებოდა	ბიუროს	6	წევრი.

მომხრე	ბიუროს	6	წევრი,	წინააღმდეგი	არცერთი.

დღის	წესრიგის	მეოთხე	საკითხი:	„ლანჩხუთის	მუნიციპალიტეტის	 2022	 წლის
ბიუჯეტის	 დამტკიცების	 შესახებ“	 ლანჩხუთის	 მუნიციპალიტეტის	 საკრებულოს
დადგენილების	 მისაღებად	 პროცედურული	 საკითხების	 განხილვისა	 და	 ვადების
განსაზღვრის	 შესახებ“	 მუნიციპალიტეტის	 მერმა	 ალექსანდრე	 სარიშვილმა
პირველ	რიგში	ყურადღება	გაამახვილა	ლანჩხუთის	მუნიციპალიტეტის	2022-2025
წლების	 პრიორიტეტების	 დოკუმენტთან	 დაკავშირებით	 და	 აღნიშნა,	 რომ
ლანჩხუთის	მუნიციპალიტეტის	2021	წლის	ბიუჯეტი	შეადგენს	25,0	მლნ	ლარს.	ეს
მაჩვენებელი	 ერთ-ერთი	 საუკეთესოა	 მუნიციპალიტეტის	 ბოლო	 წლების
ბიუჯეტების	 მაჩვენებლებს	 შორის.	 ბიუჯეტის	 შემოსულობების	 ნაწილს
მუნიციპალიტეტის	 საკუთარი	 შემოსავლები	 შეადგენს.	 არასაკუთარი
შემოსავლები	 ძირითადად	 შედგება	 სახელმწიფო	 ბიუჯეტიდან	 გამოყოფილი
კაპიტალური	 და	 სპეციალური	 ტრანსფერისგან,	 რომელიც	 მუნიციპალიტეტს
ყოველწლიურად	 გამოეყოფა	 ინფრასტრუქტურული	 პროექტების
განსახორციელებლად.

ბოლო	 წლებში	 არსებული	 სტრატეგიის	 შესაბამისად	 პრიორიტეტულ
მიმართულებებზე	 მიმართული	 სახსრების	 ზრდამ	 შესაძლებელი	 გახადა
ადგილობრივი	 ინფრასტრუქტურის	 განვითარება,	 რითაც	 თავის	 მხრივ,
უზრუნველყოფილი	 იქნება	 მუნიციპალიტეტში	 მცხოვრები	 მოსახლეობის
სოციალური	 მდგომარეობის	 გაუმჯობესება,	 მუნიციპალიტეტში	 ახალი	 სამუშაო
ადგილების	შექმნა,	კულტურისა	და	სპორტის	სფეროების	განვითარება.

ზემო	 აღნიშნულის	 გათვალიწინებით	 2022-2025	 წწ-ში	 მუნიციპალიტეტის
სტრატეგია	 თითქმის	 უცვლელია	 და	 მოიცავს	 ადგილობრივი	 ინფრასტრუქტურის
განვითარებას,	 მოსახლეობის	 სოციალური	 პირობების	 გაუმჯობესებას,
საზოგადოებრივი	 უსაფრთხოების	 უზრუნველყოფას,	 ჯანსაღი	 ცხოვრების	 წესის
დანერგვას	და	სკოლამდელი	განათლების	ხელშეწყობას.

ლანჩხუთის	მუნიციპალიტეტის	ძირითადი	პრიორიტეტებია:

ინფრასტრუქტურის	განვითარება;

დასუფთავება	და	გარემოს	დაცვა;

განათლება;

კულტურა,	ახალგაზრდობა	და	სპორტი;

მოსახლეობის	ჯანმრთელობის	დაცვა	და	სოციალური	უზრუნველყოფა.

მმართველობა	და	საერთო	დანიშნულების	ხარჯები.

მუნიციპალიტეტის	 ეკონომიკური	 განვითარებისათვის	 აუცილებელ	 პირობას



წარმოადგენს	 მუნიციპალური	 ინფრასტრუქტურის	 შემდგომი	 გაუმჯობესება	 და
აღნიშნული	 მიმართულება	 ბიუჯეტის	 ერთ-ერთ	 მთავარ	 პრიორიტეტს
წარმოადგენს.	 პრიორიტეტის	 ფარგლებში	 გაგრძელდება	 საგზაო
ინფრასტრუქტურის	 მშენებლობა	 რეაბილიტაცია,	 წყლის	 სისტემების,	 გარე
განათების	 ქსელის	 განვითარება	 და	 მუნიციპალიტეტში	 სხვა	 აუცილებელი
კეთილმოწყობის	 ღონისძიბების	 დაფინანსება.	 პრიორიტეტის	 ფარგლებში
განხორციელდება	 როგორც	 ახალი	 ინფრასტრუქტურის	 მშენებლობა,	 ასევე,
არსებული	 ინფრასტრუქტურის	 მოვლა-შენახვა	 და	 დაფინანსდება	 მის
ექსპლოატაციასთან	დაკავშირებული	ხარჯები.

დასუფთავების	 და	 გარემოს	 დაცვის	 პროგრამის	 ფარგლებში	 განხორციელდება
გარემოს	 დასუფთავება	 და	 ნარჩენების	 გატანა,	 მწვანე	 ნარგავების	 მოვლა-
პატრონობა,	 განვითარება,	 კაპიტალური	 დაბანდებები	 დასუფთავების	 სფეროში,
უპატრონო	ცხოველების	მოვლითი	ღონისძიებები	და	მდინარეზე	ნაგვის	დამჭერის
მოწყობა.	 დაფინანსდება	 აღნიშნულთან	 დაკავშირებული	 ხარჯები,
უზრუნველყოფილი	იქნება	მუნიციპალიტეტის	დასუფთავება,	 ნარჩენების	 გატანა,
მწვანე	 ნარგავების	 მოვლა-პატრონობა,	 უპატრონო	 ცხოველების	 მოვლითი
ღონისძიებები.	 შესაბამისად,	 ქვეპროგრამის	 ფარგლებში	 გათვალისწინებულია
ქალაქის	 სანიტარული	 წესრიგის	 შენარჩუნება	 და	 გაუმჯობესება;	 ნარჩენების
სრული	 იზოლირება	 მოსახლეობისა	 და	 გარემოსაგან;	 მუნიციპალიტეტის
ყოველდღიური	 დაგვა–დასუფთავება	 და	 ნარჩენების	 გატანა;	 ქალაქის
ტერიტორიის	 კეთილმოწყობითი	 და	 გამწვანებითი	 სამუშაოები.	 ერთწლიანი	 და
მრავალწლიანი	 ნარგავების	 დარგვა,	 სკვერებში	 ბალახის	 გათიბვა	 ქალაქისა	 და
მუნიციპალიტეტის	 ტერიტორიაზე;	 მუნიციპალიტეტის	 ტერიტორიაზე	 არსებული
მაწანწალა	ძაღლების	თავშესაფარში	გადაყვანა.

მომავალი	 თაობების	 აღზრდის	 მიმართულებით	 დაწყებითი	 და	 ზოგადი
განათლების	 გარდა	 მნიშვნელოვანი	 როლი	 ენიჭება	 ასევე	 სკოლამდელ
განათლებას,	 რაც	 თვითმმართველი	 ერთეულის	 საკუთარ	 უფლებამოსილებებს
განეკუთვნება	 და	 შესაბამისად	 მუნიციპალიტეტის	 ერთ-ერთ	 პრიორიტეტს
წარმოადგენს,	 რომლის	 ფარგლებში	 მომდევნო	 წლებში	 განხორციელდება
საბავშვო	 ბაღების	 ფუნქციონირებისათვის	 საჭირო	 ხარჯების	 დაფინანსება,
ინვენტარით	უზრუნველყოფა.

მუნიციპალიტეტის	 ინფრასტრუქტურული	 და	 ეკონომიკური	 განვითარების
პარალელურად	აუცილებელია	ხელი	შეეწყოს	კულტურული	ტრადიციების	დაცვას
და	 ამ	 ტრადიციების	 ღირსეულ	 გაგრძელებას.	 ამასთანავე	 ერთ–ერთი
პრიორიტეტია	ახალგაზრდების	მრავალმხრივი	(როგორც	სულიერი,	ისე	ფიზიკური
თვალსაზრისით)	განვითარების	ხელშეწყობა	და	მათში	ცხოვრების	ჯანსაღი	წესის
დამკვიდრება.	 შესაბამისად,	 მუნიციპალიტეტი	 განაგრძობს	 კულტურული
ღონისძიებების	 ფინანსურ	 მხარდაჭერას,	 წარმატებული	 სპორტსმენების
ხელშეწყობას	 და	 შესაბამისი	 პირობების	 შექმნას	 რათა	 ნიჭიერმა	 ბავშვებმა	 და
ახალგაზრდებმა	 შეძლონ	 მათი	 სპორტული	 შესაძლებლობების	 გამოვლინება,
ასევე	 ახალგაზრდებში	 ცხოვრების	 ჯანსაღი	 წესის	 წახალისების	 მიზნით
გასატარებელი	ღონისძიებების	ჩატარება.

მოსახლეობის	ჯანმრთელობის	დაცვის	ხელშეწყობა	და	 მათი	სოციალური	დაცვა
მუნიციპალიტეტის	 ერთ–ერთ	 მთავარ	 პრიორიტეტს	 წარმოადგენს.
მუნიციპალიტეტი	არსებული	რესურსების	ფარგლებში	განაგრძობს	სოციალურად
დაუცველი	 მოსახლეობის	 სხვადასხვა	 დახმარებებით	 და	 შეღავათებით
უზრუნველყოფას.	 სახელმწიფო	 ბიუჯეტიდან	 გამოყოფილი	 მიზნობრივი
ტრანსფერის	ფარგლებში	 განაგრძობს	 საზოგადოებრივი	 ჯანმრთელობის	 დაცვის



მიზნით	 სხვადასხვა	 ღონისძიებების	 განხორციელებას,	 რაც	 უზრუნველყოფს
მუნიციპალიტეტის	მოსახლეობის	ჯანმრთელობის	დაცვას	სხვადასხვა	გადამდები
და	ინფექციური	დაავადებისაგან.

სოციალური	დაცვის	პროგრამა	ითვალისწინებს	მუნიციპალიტეტის	ტერიტორიაზე
მცხოვრები	 მოსახლეობის	 სხვადასხვა	 ფენებისათვის	 გარკვეული	 შეღავათებითა
და	 სოციალური	 დახმარებების	 უზრუნველყოფას.
მზრუნველობამოკლებულთათვის	 უფასო	 კვებითა	და	ფართით	უზრუნველყოფას,
დემოგრაფიული	 მდგომარეობის	 გაუმჯობესების	 მიზნით	 მრავალშვილიანი
ოჯახების	 დახმარებას,	 სხვა	 სოციალური	 პროგრამებს,	 რომლებიც
უზრუნველყოფს	 მუნიციპალიტეტის	 მოსახლეობის	 სოციალური	 მდგომარეობის
გაუმჯობესებას.

პრიორიტეტის	 ფარგლებში	 განხორციელდება	 წარმომადგენლობითი	 და
აღმასრულებელი	ორგანოების	დაფინანსება.	 ამავე	პრიორიტეტიდან	ფინანსდება
ისეთი	 ხარჯები,	 როგორებიცაა	 სარეზრვო	 ფონდი,	 მუნიციპალიტეტის
ვალდებულბებების	 (სესხები,	 სასამართლო	 გადაწყვეტილებები)	 მომსახურება.
პრიორიტეტი	 ასევე	 ითვალისწინებს	 ა(ა)იპ	 -	 ეკონომიკური	 განვითარების	 და
ინოვაციის	ცენტრის	დაფინანსებას.

ამის	 შემდეგ	 მუნიციპალიტეტის	 მერმა	 აღნიშნა,	 რომ	 ლანჩხუთის
მუნიციპალიტეტის	 ბიუჯეტის	 მაჩვენებლები	 დამოკიდებულია	 საქართველოში
არსებულ	 მაკროეკონომიკურ	 მაჩვენებლებზე	 და	 საქართველოს
კანონმდებლობით	 დადგენილ	 მაკროეკონომიკური	 პარამეტრების	 ზღვრების
დასაცავად	განსახორციელებელ	ღონისძიებებსა	და	შეზღუდვებზე.

საქართველოს	ცენტრალური	ხელისუფლების	მიერ	2022-2025	წლების	ძირითადი
ეკონომიკური	და	ფინანსური	ინდიკატორების	საბაზო	მაჩვენებლების	შესაბამისად
2022	 წლისთვის	 ნომინალური	 მშპ-ს	 ზრდის	 ტემპი	 განსაზღვრულია	 10,8
პროცენტით.	 მუნიციპალიტეტის	 2022	 წლის	 ბიუჯეტის	 დამტკიცების	 შესახებ
დადგენილების	 პროექტში	 ხარჯების	 ეკონომიკური	 კლასიფიკაციის	 მუხლით
განსაზღვრული	 ასიგნებების	 ზრდა	 შეესაბამება	 საქართველოს	 ადგილობრივი
თვითმმართველობის	კოდექსის	1551	მუხლის	2-ე	პუნქტის	მოთხოვნებს.	საერთო
ჯამში	 მუნიციპალიტეტის	 2022	 წლის	 ბიუჯეტი	 შეადგენს	 13	 434	 800	 ლარს.
მხარჯავი	 დაწესებულებების	 მიხედვით	 მუნიციპალიტეტის	 ბიუჯეტის	 ასიგნებები
შემდეგნაირად	განისაზღვრება:

საკრებულოს	დაფინანსება	-	850,0	ათასი	ლარი;
მერია	-	2300,0	ათასი	ლარი;

მათ	შორის	თანამშრომლების	სწავლება	გადამზადება	-	20,4	ათასი	ლარი

სარეზერვო	ფონდი	-	70,0	ათასი	ლარი;

სამხედრო	აღრიცხვის	და	გაწვევის	სამსახური-150,0	ათასი	ლარი;
სსიპ	 მუნიციპალური	 განვითარების	 ფონდისთვის	 დასაფარავი	 თანხა	 და	 ვალის
მომსახურება	 90,0	 ათასი	 ლარი,	 მათ	 შორის	 -	 ძირი	 58,1	 ათასი	 ლარი	 და
პროცენტი	-31,9	ათასი	ლარი;
ეკონომიკური	განვითარების	და	ინოვაციის	ცენტრი	280,0	ათ.	ლარი;
წინა	 პერიოდში	 წარმოქმნილი	 ვალდებულებების	 დაფარვა	 და	 სასამართლოს
გადაწყვეტილებების	აღსრულების	ფინანსური	უზრუნველყოფა	10,0	ათ	ლარი.



მუნიციპალიტეტის	 მერმა	 ალექსანდრე	 სარიშვილმა	 განმარტა,	 რომ
გათანაბრებასთან	და	დარეგულირებასთან	დაკავშირებით,	საკრებულოს	აპარატის
მეოთხე	რანგის	პირველი	კატეგორიის	უმცროსი	სპეციალისტის	 ხელფასების	 100
ლარიანი	 მატება	 გათვალისწინებულია	 2022	 წლის	 ბიუჯეტის	 პროექტში	 და
განხორციელდება	მომავალი	წლის	იანვრის	თვიდან.

მან	 ასევე	 აღნიშნა,	 რომ	 2022	 წლის	 პროგნოზით	 მუნიციპალიტეტის	 ბიუჯეტის
შემოსავლები	ნომინალურ	გამოხატულებაში	13174,5	ათას	ლარს	შეადგენს.	2021
წლის	გეგმიურ	მაჩვენებელთან	შედარებით	2022	წლის	შემოსავლების	პროგნოზი
იზრდება	847,7	თასი	ლარით	(6,9	%-ით).

2022	 წელს	 საგადასახადო	 შემოსავლების	 პროგნოზი	 გადასახადების	 სახეების
მიხედვით	შემდეგია:

დამატებული	 ღირებულების	 გადასახადის	 საპროგნოზო	 მაჩვენებელი
განისაზღვრა	9281,9	ათასი	ლარით;

2021	 წლის	 გეგმიურ	 მაჩვენებელთან	 შედარებით	 დღგ	 გაზრდილია	 13,0	 %-ით
(1070,8	თასი	ლარით).	 აღნიშნული	 მოცულობით	ზრდა	 გამოწვეულია	 მიმდინარე
წელს,	 დაგეგმილზე	 მაღალი	 ეკონომიკური	 ზრდის	 შედეგად	 მოსალოდნელი
გადაჭარბების	და	მომდევნო	წელს	ეკონომიკის	ნომინალური	ზრდის	ფისკალური
ეფექტებით;

ქონების	 გადასახადის	 საპროგნოზო	 მაჩვენებელი	 შეადგენს	 1000,0	 ათას	ლარს;
მათ	შორის:

საქართველოს	საწარმოთა	ქონებაზე(გარდა	მიწისა)-300,0	ათასი	ლარი;

ფიზიკურ	პირთა	ქონებაზე(გარდა	მიწისა)-10,0	ათასი	ლარი;

სასოფლო-სამეურნეო	დანიშნულების	მიწაზე	50,0	ათასი	ლარი;

არასასოფლო	-სამეურნეო	დანიშნულების	მიწაზე-640,0	ათასი	ლარი;

2021	წლის	დამტკიცებულ	გეგმასთან	შედარებით	ქონების	გადასახადი	500	ათასი
ლარით	 არის	 შემცირებული,	 რაც	 გამოწვეულია	 უცხურ	 საწარმოთა	 ქონების
გადასახადის	შემცირებით.

2021	წლის	დამტკიცებულ	გეგმასთან	შედარებით	ქონების	გადასახადი	500	ათასი
ლარით	 არის	 შემცირებული,	 რაც	 გამოწვეულია	 უცხურ	 საწარმოთა	 ქონების
გადასახადის	შემცირებით.

გრანტების	სახით	დაგეგმილი	მაჩვენებლები	განისაზღვრება	245,0	ათასი	ლარით,
მათ	შორის:

სხვა	 დონის	 სახელმწიფო	 ორგანიზაციებიდან	 გამოყოფილი	 ტრანსფერი	 245.0
ათასი	 ლარი,	 რომელიც	 მიიმართება	 დელეგირებული	 უფლებამოსილების
განხორციელების	დაფინასებაზე;	2021	წლის	გეგმიურ	მაჩვენებელთან	შედარებით
გრანტები	გაიზარდა	45000	ლარით	(11,3%-ით).

შემოსავლები	 საკუთრებიდან	 განსაზღვრულია	 110,0	 ათასი	 ლარის	 ოდენობით,
მათ	შორის:

რენტა	110,0	ათასი	ლარი;



2021	 წლის	 გეგმიურ	 მაჩვენებელთან	 შედარებით	 შემცირებულია	 50,0	 ათასი
ლარით.	 შემცირება	 გამოწვეულია	 ბუნებრივი	 რესურსების	 მოსაკრებლის
შემცირებით	(სტატისტიკურ	მონაცემებზე	დაყრდნობით).

შემოსავლები	 საქონელისა	 და	 მომსახურების	 რეალიზაციიდან	 განსაზღვრულია
73,0	ათასი	ლარის	ოდენობით;

შემოსავლები	 სანქციები,	 ჯარიმები	 და	 საურავებიდან	 განსაზღვრულია	 2464,6
ათასი	ლარის	ოდენობით.

არაფინანსური	 აქტივების	 კლების	 (პრივატიზაცია)	 სახით	 მისაღები	 თანხების
გეგმა	 შეადგენს	 10,3	 ათასი	 ლარს.	 ამავდროულად	 ბიუჯეტი	 ითვალისწინებს
ვალის	დაფარვას	58,1	ათ.ლარის	ოდენობით.

მუნიცპალიტეტის	 ბიუჯეტის	 გადასახდელების	 მოცულობა	 შეადგენს	 13434,8
ათას	 ლარს	 (2021	 წლის	 დამტკიცებულ	 გეგმასთან	 შედარებით	 იზრდება	 1110,3
ათასი	ლარით).

პრიორიტეტების	მიხედვით	გათვალისწინებულია:

ინფრასტრუქტურის	განვითარება	-	2026,9	ათასი	ლარი;	მათ	შორის:

საგზაო	ინფრასტრუქტურის	განვითარება	-	337,8	ათასი	ლარი;

გზების	მიმდინარე	შეკეთება-150000	ლარი;

საგზაო	ნიშნები	და	უსაფრთხოება-187800	ლარი;

წყლის	სისტემების	განვითარება	-85,0	ათასი	ლარი;

გარე	განათება	-	560,0	ათასი	ლარი;

მშენებლობა,	 ავარიული	ობიექტების	და	 შენობების	რეაბილიტაცია	 -	 100,0	 ათასი
ლარი;

ქვეპროგრამის	 ფარგლებში	 განხორციელდება	 მუნიციპალიტეტის	 საკუთრებაში
არსებული	ადმინისტრაციული	და	სხვა	შენობების	მშენებლობა-რეაბილიტაცია.

კეთილმოწყობის	ღონისძიებები-143,5	ათასი	ლარი;

სადღესასწაულო	ღონისძიებები-30000	ლარი;

შადრევან-აუზების	ექსპლოატაცია,	რეაბილიტაცია-10000	ლარი;

სასაფლაოების	მოვლა-პატრონობა-103500	ლარი;

მუნიციპალური	ტრანსპორტის	განვითარება-20600	ლარი;

საპროექტო-სახარჯთაღრიცხვო	 დოკუმენტაციისა	 და	 სამშენებლო	 სამუშაოების
ტექნიკური	 ზედამხედველობისა	 და	 ექსპერტიზის	 ხარჯები	 განსაზღვრილია	 780,0
ათასი	ლარი:

პროგრამის	 ფარგლებში	 განხორციელდება	 მუნიციპალიტეტის	 მიერ
განსახორციელებელი	 ინფრასტრუქტურული	 სამუშაოებისთვის	 საჭირო
საპროექტო	 დოკუმენტაციის	 დამზადების	 ხარჯებისა	 და	 ექსპერტიზის	 ხარჯების
ანაზღაურება.	 ასევე,	 მოხდება	 სამშენებლო	 სამუშაოების	 ტექნიკური



ზედამხედველობისათვის	საჭირო	ხარჯების	ანაზღაურება.

დასუფთავება	და	გარემოს	დაცვა	განისაზღვრა	-	1580,9	ათასი	ლარი,	მათ	შორის:

დასუფთავება	და	ნარჩენების	გატანა	-	1422,9	ათასი	ლარი;

პროგრამის	ფარგლებში	განხორციელდება	მუნიციპალიტეტის	დაგვა-დასუფთავება
და	ნარჩენების	გატანა.

მწვანე	ნარგავების	მოვლა-პატრონობა,	განვითარება	-	138,0	ათასი	ლარი;

მოსახლეობისთვის	 ჯანსაღი	 და	 კომფორტული	 გარემოს	 შესაქმნელად
აუცილებელია	 მუნიციპალიტეტის	 გამწვანება	 და	 ეკოსისტემის	 გაუმჯობესება.
პროგრამის	 ფარგლებში	 მოხდება	 ქალაქ	 ლანჩხუთში	 მწვანე	 ნარგავების	 მოვლა-
პატრონობა,	 მუნიციპალიტეტის	 ტერიტორიაზე	 არსებული	 სკვერების	 მოვლა-
პატრონობა.

უპატრონო	ცხოველების	მოვლითი	ღონისძიებები	-	20,0	ათასი	ლარი;

პროგრამის	 ფარგლებში	 განხორციელდება	 მაწანწალა	 ცხოველების	 დაცვითი
ღონისძიებები.

განათლება	-	2730,5	ათასი	ლარი,	მათ	შორის:

სკოლამდელი	განათლება	-	2700,0	ათასი	ლარი;

საკრებულოს	 ეკონომიკის,	 ქონების	 მართვისა	 და	 ბუნებრივი	 რესურსების
საკითხთა	კომისიის	თავმჯდომარე	გიორგი	ჩახვაძე	დაინტერესდა,	იგეგემება	თუ
არა	სკოლამდელი	დაწესებულებების	პედაგოგებისთვის	ხელფასების	ზრდა,	რაზეც
მუნიციპალიტეტის	 მერმა	 განმარტა,	 რომ	 ეს	 არც	 ერთ	 პუნქტში	 არ	 არის
გათვალისწინებული.	2022	წლიდან	თუკი	სახელმწიფო	დონეზე	ამ	კუთხით	მიიღება
რაიმე	 გადაწყვეტილება,	 მაშინ	 იქნება	 შესაბამისი	 ტრანსფერი	 ან	 მიზნობრივი
მიმართულება.	 ამის	 შემდეგ	 მან	 აღნიშნა,	 რომ	 თანხები	 შემდეგნაირად	 იქნა
გათვალისწინებული:

განათლების	ღონისძიებები	-	30,5	ათასი	ლარი;

კულტურა,	ახალგაზრდობა	და	სპორტი	-	2431,5	ათასი	ლარი	მათ	შორის:

სპორტის	განვითარების	ხელშეწყობა	-	1173,5	ათასი	ლარი;

სპორტული	დაწესებულებების	ხელშეწყობა-1135,0	ათასი	ლარი;

სპორტული	ცენტრის	ხელშწყობა-500,0	ათასი	ლარი;

სტადიონის	ფუნქციონირება-185,0	ათასი	ლარი;

ქალთა	სპორტის	განვითარება-150,0	ათასი	ლარი;

საფეხბურთო	სკოლის	ხელშეწყობა-300,0	ათასი	ლარი;

სპორტული	ღონისძიებები-38,5	ათასი	ლარი;

კულტურის	განვითარების	ხელშეწყობა	-1244,0	ათასი	ლარი;



პროგრამის	 ფარგლებში	 მუნიციპალიტეტი	 განახორციელებს	 სახელოვნებო
სკოლების,	 ბიბლიოთეკების,	 მოსწავლე-ახალგაზრდობის	 ცენტრის,	 მუზეუმისა	და
კულტურის	 ცენტრის	დაფინანსებას,	 უზრუნველყოფს	 მათი	ფუნქციონირებისთვის
საჭირო	 მატერიალური	 და	 ფინანსური	 ბაზის	 შექმნას.	 მუნიციპალიტეტის
კულტურული	ტრადიციების	დაცვის	მიზნით	პროგრამის	ფარგლებში	გაგრძელდება
სხვადასხვა	 კულტურული	 და	 დასვენების	 ობიექტის	 ფინანსური	 მხარდაჭერა,
განხორციელდება	 სხვადასხვა	 კულტურული	 ღონისძიება,	 მათ	 შორის
სადღესასწაულო	დღეებში	სხვადასხვა	გასართობი	და	სანახაობრივი	ღონისძიება
და	სხვა.

რელიგიური	ორგანიზაციების	ხელშეწყობა-40000	ლარი;

ახალგაზრდობის	მხარდაჭერა	-14,0	ათასი	ლარი;

პროგრამის	 ფარგლებში	 დაგეგმილია	 ახალგაზრდების	 ინიციატივებით
წარმოდგენილი	სხვადასხვა	პროექტების	განხორციელება	და	სხვა.

ჯანმრთელობის	დაცვა	და	სოციალური	უზრუნველყოფა	-	915,0	ათასი	ლარი,	მათ
შორის:

საზოგადოებრივი	 ჯანმრთელობისა	 და	 უსაფრთხო	 გარემოს	 უზრუნველყოფა	 -
170,0	ათასი	ლარი;

პროგრამა	 ითვალისწინებს	 სახელმწიფო	 ბიუჯეტიდან	 გამოყოფილი	 მიზნობრივი
ტრანსფერის	 ფარგლებში	 „საზოგადოებრივი	 ჯანმრთელობის	 შესახებ“
საქართველოს	 კანონით	 განსაზღვრული	 ფუნქციების	 დაფინანსებას,	 კერძოდ:·
არსებობის	შემთხვევაში	ცოფის	კერის	ლიკვიდაცია	და	დაკბენილი	მოსახლეობის
ზუსტი	აღრიცხვა,	სასწრაფო	შეტყობინების	სისტემის	დახვეწა	და	გაუმჯობესება;	·
დაავადებათა	 გავრცელების	 ეტაპობრივი	 შემცირება	 მისი	 კონტროლის	 გზით.
ეპიდსიტუაციის	გამწვავების	დროული	გამოვლენის	ხელშეწყობა	და	მათზე	სწრაფი
რეაგირება,	 პროფილაქტიკურ	 ღონისძიებათა	 გატარება;	 ·	 მუნიციპალიტეტის
მოსახლეობაში	არაგადამდებ	დაავადებათა	პრევენციის	და	ჯანმრთელობაზე	მავნე
ფაქტორების	ზემოქმედებაზე	მოსახლეობის	ინფორმირების	გზით	ჯანმრთელობის
დაცვის	ხელშეწყობა;

სოციალური	 პროგრამები	 -	 745,0	 ათასი	 ლარი;	 გათვალისწინებულია	 შემდეგი
პროგრამები:

ბიკარბონატული	 ჰემოდიალეზით-თირკმლის	 ქრონიკული	 უკმარისობით
დაავადებულთა	 სამედიცინო	 დაწესებულებაში	 ტრანსპორტირების	 ხარჯი-36800
ლარი;

მრავალშვილიანი	ოჯახების	დახმარების	პროგრამა	-40000	ლარი;

სამკურნალო	და	საოპერაციო	ხარჯებით	დახმარების	პროგრამა	-92000	ლარი;

ცენტრ	,,	იავნანას"	თანადაფინანსების	პროგრამა-15000	ლარი;

მოსწავლეთა	ტრანსპორტირების	მომსახურების	პროგრამა-15000	ლარი;

მზრუნველობამოკლებულთა	უფასო	კვებით	უზრუნველყოფა-130000	ლარი;

იძულებით	გადაადგილებულ	პირთა	დახმარების	პროგრამა-15300	ლარი;



ომის	 მონაწილე	 ვეტერანებისა	და	 მათი	ოჯახების	დახმარების	 პროგრამა-57000
ლარი;

მძიმე	 საცხოვრებელ	 პირობებში	 მყოფი	 ოჯახების	 დროებითი	 თავშესაფრით
უზრუნველყოფის	პროგრამა-80000	ლარი;

,,გამარჯვებულ	ქალთა	კლუბის"	სარეაბილიტაციო	პროგრამა-40000	ლარი;

მუნიციპალიტეტის	 მერმა	 განმარტა,	 რომ	 აღნიშნულ	 პროგრამასთან
დაკავშირებით	 შემოსულია	 წერილი,	 რომ	 პანდემიური	 მდგომარეობის
გათვალისწინებით	 ამ	 პროგრამის	 დაფინანსება	 გაჭირდება.	 რადგან	 უკვე
ბიუჯეტის	 პროექტი	 შედგენილი	 იყო,	 მიმდინარე	 წელს	 მოხდება	 ამ	 პროგრამის
გატანა,	მომავალი	წლიდან	კი	შესაძლებელია	პროგრამის	 ამოღება	და	თანხების
გადანაწილება	სხვა	პროგრამაზე,	იგივე	სოციალურ	პროგრამაზე.

100	და	მეტი	წლის	ხანდაზმულ	პირთა	დახმარების	პროგრამა-3000	ლარი;

მძიმე	 საცხოვრებელ	 პირობებში,	 უბედური	 შემთხვევისა	 და	 სტიქიური
მოვლენების	 შედეგად	დაზარალებული	ოჯახებისათვის	 ერთჯერადი	 დახმარების
პროგრამა-25000	ლარი;

უპატრონო	მიცვალებულთა	სარიტუალო	მომსახურების	პროგრამა-2500	ლარი;

ერთჯერადი	სოციალური	დახმარების	პროგრამა-40000	ლარი;

მედიკამენტის	შეძენაზე	დახმარების	პროგრამა-30000	ლარი;

შშმ	 პირის	 სტატუსის	 მქონე	 ბენეფიციართა	 სარეაბილიტაციო	 კურსის
დაფინანსების	პროგრამა-16000	ლარი;

ბავშვთა	 ადრეული	 განვითარების	 ხელშეწყობისა	 და	 ბავშვთა	 რეაბილიტაცია/
აბილიტაციის	 ქვეპროგრამით	 მოსაგებლე	 შშმ	 ბავშვების	 და	 მათი	 თანმხლები
პირების	ტრანსპორტირების	დაფინანსების	პროგრამა-30000	ლარი;

გენდერული	 თანასწორობის	 უზრუნველყოფისა	 და	 ოჯახში	 ძალადობის
აღმოფხვრის	ხელშეწყობა-3000	ლარი;

სახელმწიფო	 ზრუნვის	 სისტემიდან	 გასული	 ახალგაზრდების	 დახმარების
პროგრამა-6000	ლარი;

მინდობით	 აღზრდაში	 განთავსებულ	 ბავშვებს,	 რომელთა	 რეინტეგრაცია-
ბიოლოგიურ	 ოჯახში	 დაბრუნება	 განხორციელდება,	 ერთჯერადი	 ფინანსური
დახმარების	პროგრამა-4000	ლარი;

0-დან	18	წლამდე	დედ-მამით	ობოლ	ბავშვების	და	შშმ	ბავშვების	,	რომელიც	არის
ობოლი,	ერთჯერადი	სოციალური	(ფულადი	)	დახმარების	პროგრამა-2000	ლარი;

ცელიაკიით	 დაავადებულთა	 (18	 წლამდე	 ასაკის)	 კვებითი	 დანამატებით
უზრუნველყოფის	პროგრამა-3600	ლარი;

აუტისტური	 სპექტრის	 მქონე	 ბავშვთა	 სარეაბილიტაციო	 კურსის	 დაფინანსების
პროგრამა-33600	ლარი;

კოვიდ	 19	 ით	 ინფიცირებულთა	 და	 მასთან	 კონტაქტში	 მყოფ	 პირთა
ტრანსპორტირებით	დახმარების	პროგრამა-25000	ლარი.



საკრებულოს	 ეკონომიკის,	 ქონების	 მართვისა	 და	 ბუნებრივი	 რესურსების
საკითხთა	 კომისიის	 თავმჯდომარემ	 გიორგი	 ჩახვაძემ	 აღნიშნა,	 რომ	 გასულ
წლებში	 ბენეფიციარებზე	 ხორციელდებოდა	 კომისიური	 წესით	 ერთჯერადი
დახმარების	 გაცემა.	 მიმდინარე	 წელს	 ასეთი	 დახმარების	 გაცემა	 ხდებოდა
სარეზერვო	 ფონდიდან.	 დეპუტატმა	 გამოთქვა	 მოსაზრება,	 რომ	 სარეზერვო
ფონდში	 გათვალისწინებულ	 თანხას	 ერთჯერადი	 დახმარების	 მიზნით	 დაემატოს
30000-	 40000	 ლარამდე.	 მან	 ასევე	 ყურადრება	 გაამხვილა	 წყალმომარაგების
სისტემის	 მოვლა-პატრონობასთან	 დაკავშირებით	 და	 აღნიშნა,	 რომ	 ამ	 კუთხით
მუნიციპალიტეტის	ყველა	სოფელში	ძალიან	ცუდი	მდგომარეობაა.

საკრებულოს	 საფინანსო-საბიუჯეტო	 კომისიის	 თავმჯდომარემ	 ალექსანდრე
მახათაძემ	 თავის	 მხრივ	 აღნიშნა,	 რომ	 ბენეფიციარების	 დახმარების	 კუთხით
შეიძლება	 მოხდეს	 სარეზერვო	 ფონდის	 ხარჯვის	 მიზნობრიობის	 განსაზღვრა
გადაუდებელი	 სიტუაციის	 გათვალისწინებით.	 დეპუტატმა	 ასევე	 გამოთქვა
მოსაზრება,	 რომ	 რადგან	 რელიგიური	 ორგანიზაციების	 ხელშეწყობით
გათვალისწინებულ	 თანხას	 განკარგავს	 ეპარქია,	 მიზანშეწონილი	 იქნება
დაფინანსებას	განესაზღვროს	მიზნობრიობა-მაგალითად,	მიიმართოს	განათლების
კუთხით.	ამ	შემთხვევაში	თანხით	ყველა	თანაბრად	ისარგებლებს.

მუნიციპალიტეტის	 მერის	 განმარტებით	 დახმარების	 გაცემა	 გადაუდებელი
სიტუაციიდან	გამომდინარე	გათვალისწინებულია	სარეზერვო	ფონდში	და	თანხის
გაცემა	 განხორციელდება	 კომისიური	 წესით.	 მან	 ასევე	 აღნიშნა,	 რომ	 იგეგმება
გარკვეული	 რეორგანიზაცია,	 რის	 შედეგად	 გამოთავისუფლებული	 თანხები
გადანაწილდება	 სხვადასხვა	 პროგრამებზე.	 რაც	 შეეხება	 წყალმომარაგების
სისტემის	 მოვლა-პატრონობას,	 მუნიციპალიტატის	 მერმა	 აღნიშნა,	 რომ	 ასეთი
მომსახურებისთვის	 თანამშრომლებს	 ვერ	 აიყვანს.	 შესაბამისად,	 მოსახლეობის
მიერ	 უნდა	 მოხდეს	 მიზერული	თანხის	 გადახდა,	 რათა	 უზრუნველყოფილი	 იქნას
წყალმომარაგების	 სისტემის	 მოვლა-პატრონობა.	 მუნიციპალიტეტის	 მერმა	 ასევე
ყურადღება	 გაამხვილა	 რეგიონული	 განვითარების	 ფონდიდან
ინფრასტრუქტურული	 პროექტებითვის	 5%-იანი	 თანადადაფინანსება	 ამ
ეტაპისთვის	 არაა	 ჩადებული	 ბიუჯეტის	 პროექტში.	 მომავალი	 წლის	 იანვრიდან,
როდესაც	 უკვე	 ექნებათ	 თანხა	 ნაშთის	 სახით,	 ამის	 შემდეგ	 იქნება	 ბიუჯეტში
გათვალისწინებული	ეს	5%.

საკრებულოს	 სოციალურ	 საკითხთა,	 განათლების,	 კულტურისა	 და
ახალგაზრდულ	 საქმეთა	 კომისიის	 თავმჯდომარეს	 ემზარ	 თევდორაძეს
მიზანშეწონილად	 მიაჩნია,	 რომ	 გზების	 მიმდინარე	 შეკეთების	 ქვეპროგრამის
დაფინანსებისთვის	 გათვალისწინებული	 150000	 ლარი	 გაიზარდოს,	 რადგან
ზამთრის	 პერიოდში	 გზების	 თოვლისგან	 გაწმენდა	 და	 სტიქიური	 მოვლენების
პრევენციის	 მიზნით	 სამუშაოების	 განხორციელება	 ყოველთვის	 ფერხდება
სათანადო	 ფინანსების	 უკმარისობის	 გამო.	 დეპუტატმა	 ასევე	 აღნიშნა,	 რომ
ძალიან	 კარგი	 იქნება,	 თუ	 მერიის	 შესაბამისი	 სამსახურის	 მიერ	 მოხდება
მილხიდების	დაპროექტება,	 რადგან	 არ	 საჭიროებს	 ექსპერტიზას.	 თან	 დროსაც
მოიგებენ,	მაშინ	როცა	სტიქიის	შედეგად	ამ	მხრივ	ბევრი	პრობლემაა	შექმნილი.
საკრებულოს	 სოციალურ	 საკითხთა,	 განათლების,	 კულტურისა	 და
ახალგაზრდულ	 საქმეთა	 თავმჯდომარემ	 ასევე	 უკმაყოფილება	 გამოთქვა
იმასთან	 დაკავშირებით,	 რომ	 ძალიან	 ხშირად	 ზიანდება	 გარე	 განათების
ნათურები.	 მისი	 აზრით,	 ხელშეკრულებაში	 ერთ-ერთ	 პირობად
გათვალისწინებული	უნდა	იქნას	ნათურების	ხარისხიანობა,	რაც	ხელს	შეუწყობს
რესურსების	დაზოგვას.



მერიის	 სივრცითი	 მოწყობისა	 და	 ინფრასტრუქტურის	 სამსახურის	 უფროსის
ლევან	ჩხაიძის	განმარტებით,	სამსახურის	მიერ	მომზადდა	დაახლოებით	6	მლნ.
ლარის	 ღირებულების	 პროექტი.	 მათ	 მიერ	 ისეთი	 ფონდის	 ფარგლებში	 ხდება
პროექტების	 მომზადება,	 რომელსაც	 არ	 ესაჭიროება	 ექსპერტიზის	 დასკვნის
წარდგენა.	 სტიქიის	 შემთხვევაშიც	 ითხოვენ	 ექსპერტიზას,	 გააჩნია	 ობიექტს,
რომლის	 დაპროექტებაც	 უნდა	 მოხდეს.	 რაც	 შეეხება	 მილხიდებს,	 მათთან
მიმართებაში	არ	არის	მოთხოვნა	ექსპერტიზასთან	დაკავშირებით.

მუნიციპალიტეტის	 მერის	 თქმით,	 ადმინისტრაციულ	 ერთეულებში	 მერის
წარმომადგენლებს	 მიეცათ	 მითითება,	 რათა	 მათ	 მიერ	 დროულად	 მოხდეს
ინფორმაციის	 მოწოდება	 სტიქიის	 შედეგად	 დაზიანებულ	 მილხიდებთან
დაკავშირებით.

ამის	შემდეგ,	მუნიციპალიტეტის	მერმა	და	საკრებულოს	თავმჯდომარემ	მოუწოდეს
ყველა	კომისიას	და	ფრაქციას	განიხილონ	2022	წლის	ბიუჯეტი.

ბიუროს	წევრების	მიერ	წარმოდგენილ	საკითხთან	დაკავშირებით	სხვა	შენიშვნები
და	წინადადებები	არ	გამოთქმულა.

ბიურომ	მიიღო	გადაწყვეტილება:

1)„ლანჩხუთის	 მუნიციპალიტეტის	 2022	 წლის	 ბიუჯეტის	 დამტკიცების	 შესახებ“
ლანჩხუთის	 მუნიციპალიტეტის	 საკრებულოს	 დადგენილების	 მისაღებად
ადმინისტრაციული	 წარმოების	 დაწყების	 თაობაზე“	 ლანჩხუთის
მუნიციპალიტეტის	 საკრებულოს	 განკარგულების	 პროექტი	 შეტანილ	 იქნა
უახლოესი	სხდომის	დღის	წესრიგის	პროექტში.

2)	 მომხსენებლად	 განისაზღვროს	 ლანჩხუთის	 მუნიციპალიტეტის	 მერი
ალექსანდრე	სარიშვილი.

საკრებულოს	თავმჯდომარემ,	 ბესიკ	ტაბიძემ	 კენჭი	 უყარა	 განკარგულების
პროექტს.

კენჭისყრას	ესწრებოდა	ბიუროს	6	წევრი.

მომხრე	ბიუროს	6	წევრი,	წინააღმდეგი	არცერთი.

სხვადასხვა	საკითხები:

მუნიციპალიტეტის	 მერმა	 ალექსანდრე	 სარიშვილმა	 სტიქიასთან	 მიმართებაში
განმარტა,	რომ	გამოსულია	განკარგულება,	მაგრამ	გათვალისწინებულია	მხოლოდ
ის	ობიექტები,	რომელთა	პროექტები	უკვე	გამზადებულია.	კერძოდ,	ესენია	აცანის
და	 სუფსის	 კულტურის	 სახლები	 და	 ქალაქის	 მრავალბინიანი	 კორპუსი.	 გარდა
ამისა,	 უნდა	 დაიწყონ	 მილხიდებზე,	 ნაპირსამაგრებსა	 და	 ხიდებზე	 პროექტების
მომზადება.	შესაბამისად,	მომავალი	წლის	დასაწყისში	დადგინდება,	თუ	რომელი
პროგრამის	ფარგლებში	მოხდება	ამა	თუ	იმ	ობიექტის	დაფინანსება.

საკრებულოს	 თავმჯდომარის	 მოადგილის	 ვლადიმერ	 ნანაძის	 თქმით,	 ძალიან
კარგია,	 რომ	 ქალაქში	 მიმდინარეობს	 გარკვეული	 ინფრასტრუქტურული
სამუშაოები,	 რომლის	 ფარგლებშიც	 წესრიგდება	 და	 ლამაზდება	 შენობების
ფასადები,	 მაგრამ	ყოფილი	უნივერმაღის	გარე	ხედიც	 მოსაწესრიგებელია.	 ასევე
მისახედია	შენობა,	სადაც	განთავსებულია	საოლქო	საარჩევნო	კომისია,	რადგან
გარე	ფასადი	ნაწილობრივ	არის	გაკეთებული.

მუნიციპალიტეტის	 მერმა	 ალექსანდრე	 სარიშვილმა	 აღნიშნა,	 რომ	 ყოფილი
უნივერმაღის	შენობის	მფლობელებს	წლების	განმავლობაში	არაერთხელ	მიეცათ
მითითება	კეთილმოეწყოთ	გარე	ფასადი,	მაგრამ	მიუხედავად	ამისა,	მათი	მხრიდან
ეს	 არ	 განხორციელდა.	 ქალაქის	 მოსახლეობა	 თავის	 მხრივ	 უკმაყოფილებას
გამოთქვამს,	 რადგან	 უსახური	 შენობის	 ფასადი	 აუშნოებს	 ქალაქის	 იერ-სახეს.



გამოყენებულია	კვალიფიციური
ელექტრონული	ხელმოწერა/

ელექტრონული	შტამპი

ამჟამად,	 არის	 შესაძლებლობა,	 რომ	 მუნიციპალური	 განვითარების	 ფონდიდან
მოხდეს	აღნიშნული	შენობის	გარე	ხედის	მოწესრიგება.

საკრებულოს	 საფინანსო-საბიუჯეტო	 კომისიის	 თავმჯდომარემ	 ალექსანდრე
მახათაძემ	აღნიშნა,	რომ	ყოფილი	უნივერმაღის	შენობის	მფლობელები	 ეწევიან
სამეწარმეო	 საქმიანობას,	 საიდანაც	 აქვთ	 საკმაოდ	 სოლიდური	 შემოსავლები.
ისინი	ვალდებულები	არიან	მოაწესრიგონ	მათ	საკუთრებაში	არსებული	ფართი,	თუ
არადა	უნდა	მოხდეს	მათი	დაჯარიმება.

ამით	ბიუროს	სხდომამ	მუშაობა	დაასრულა.

ბესიკ	ტაბიძე

ლანჩხუთის	მუნიციპალიტეტის	საკრებულო-
საკრებულოს	თავმჯდომარე

